
Rezultati se mogu pogledati na portalu Moja srednja škola: https://mojasrednjaskola.gov.rs unosom jedinstvenog 
identifikacionog broja učenika (desetocifrena šifra učenika). Radi preuzimanja skeniranog testa u pdf formatu, u dijelu gdje su 
dostupni rezultati završnog ispita, neophodno je unijeti jedinstvenu šifru testa.

Jedinstvena šifra testa:

Ukoliko roditelj / drugi zakonski zastupnik ima nalog na portalu Moj esDnevnik ili ima nalog na Portalu za elektronsku 
identifikaciju eID.gov.rs, kojim pristupa portalu Moj esDnevnik, tada, osim uvida u rezultate završnog ispita, na portalu 
Moja srednja škola može iskoristiti i neku od sljedećih elektronskih usluga: podnošenje prigovora na rezultate završnog 
ispita, podnošenje elektronske liste želja i podnošenje elektronske prijave za upis u srednju školu.

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

UPUTSTVO ZA RAD

• Test sadrži 20 zadataka, koje treba riješiti za 120 minuta.
• Piši čitko, latiničnim slovima, vodeći računa da tvoji odgovori budu razumljivi, ali i gramatički i pravopisno 
ispravni.  
• Kada rješavaš zadatke u kojima se od tebe očekuje da nešto dopišeš, uvijek se koristi punim nazivima; skraćenice 
nisu dozvoljene (npr. treba pisati imenica, a ne im., ili lokativ, a ne lok. i slično).
• Popuni test plavom hemijskom olovkom (tokom rada možeš se koristiti grafitnom olovkom i gumicom).
• Odgovor koji je napisan samo grafitnom, crnom hemijskom ili „piši-briši“ olovkom neće biti priznat. 
• U zadacima sa ponuđenim odgovorima neće biti priznati prepravljani odgovori.
• U zadacima sa ponuđenim odgovorima, u kojima je samo jedan tačan odgovor, dobijaš 0 bodova ukoliko pored 
tačnog odgovora označiš i neki netačan.
 Obrati pažnju da se zadaci razlikuju po načinu na koji trebaš dati odgovor. 

• Nemoj ništa upisivati na QR kodove ( ), koji se nalaze na svakoj strani testa. 
• Obrati pažnju da se zadaci razlikuju po načinu na koji trebaš dati odgovor. 

U nekim zadacima izabrat ćeš tačan odgovor tako što ćeš obojiti odgovarajući kružić. U zadacima u kojima postoji 
više tačnih odgovora potrebno je obojiti više kružića. Vodi računa da kružić bude obojen; mora biti obojen jer će ti 
samo tako odgovor biti priznat.

• Ako završiš ranije, predaj test i tiho izađi.

Želimo ti mnogo uspjeha na ispitu!

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

ZAVRŠNI ISPIT NA KRAJU OSNOVNOG OBRAZOVANJA I ODGOJA

TEST
BOSANSKI JEZIK I KNJIŽEVNOST

- 1 -

ИНТЕРНО

1. Pažljivo pročitaj dati niz. Prisjeti se akcenata. Prepoznaj riječi koje imaju kratki akcent.

Oboj kružiće ispred njih.

brat

majka

glava

jabuka

voda

2. Pažljivo pogledaj date riječi. Prisjeti se tvorbe riječi.

Oboj kružiće ispred riječi koje su izvedenice.

suza

sudnica

uho

kuća

zubar

3. Pažljivo pročitaj datu rečenicu:

Podsjeti me šta to bješe ljubav.

Prepoznaj imenicu i odredi joj vrstu. 

Oboj kružić ispred tačnog odgovora.

apstraktna (misaona)

glagolska

zajednička

gradivna

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

4. Pažljivo pročitaj odlomak iz novele Vanjka Antona Pavloviča Čehova. Obrati pažnju na značenje podvučene riječi pa 
odgovori na zahtjev ispod teksta.

Vanjka Žukov, dječak od devet godina, koji je prije tri mjeseca pošao u nauk obućaru Aljahinu, noću uoči Božića nije 
legao da spava. Sačekavši da gazda, gazdarica i pomoćnici odu na jutrenje, on je izvadio iz gazdina ormara bočicu sa 
tintom i držalo sa zarđalim perom i, raširivši pred sobom zgužvan list papira, počeo pisati. Prije nego što će napisati prvo 
slovo, nekoliko puta se plašljivo osvrnuo i pogledao na vrata i prozore, pogledao ispod oka na tamnu sliku, ispod koje su 
se s obje strane pružale police, i isprekidano uzdahnuo.

Oboj kružić ispred tačnog značenja podvučene riječi.

pero za pisanje

hemijska olovka

mastilo

grafitna olovka

5. Prisjeti se podjele suglasnika po zvučnosti. 

Napiši koja tri bezvučna suglasnika nemaju svoj zvučni par.

___, ___, ___

6. Pažljivo pročitaj rečenicu i prepoznaj podvučeni glagolski oblik. 

Kad smo krenuli na put, prve pahulje već bjehu pale po ulici.

Oboj kružić ispred tačnog odgovora.

aorist

prezent

futur I

pluskvamperfekt

7. Pažljivo pročitaj datu rečenicu. Obrati pažnju na podvučenu riječ. Odredi joj padež, značenje padeža i funkciju (službu) u 
rečenici.

Dugo smo pričali o eksurziji.

Oboj kružić ispred tačnog odgovora.

padež: akuzativ; značenje: predmet vršenja radnje; funkcija: pravi objekt

padež: dativ; značenje: cilj kretanja; funkcija: priloška odredba za mjesto 

padež: lokativ; značenje: predmet vršenja radnje; funkcija: nepravi objekt

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

8. Pažljivo pročitaj odlomak iz romana Lesi se vraća kući. Prisjeti se o čemu roman govori.

Svako u Grinal Bridžu poznavao je Lesi Sama Karakloa. Moglo bi se mirno reći da je ona bila najpoznatije pseto u selu. 
Iz tri razloga. 
Prvo, gotovo svaki čovjek u selu morao se složiti s tim da je ona najljepši primjerak ovčarskog psa koga je iko dotada 
vidio.
A to je zaista bilo laskavo za Grinal Bridž, jer su u tom mjestu Jorkširske pokrajine, više nego u ma kom drugom mjestu 
na svijetu – pse smatrali za prave vladare. Izgleda da se u tom turobnom dijelu sjeverne Engleske psi gaje uspješnije nego 
igdje. Oštra klima toga kraja sa čestim vjetrovima praćenim hladnim kišama koji brišu preko močvarnih visoravni, utiče 
snažno na bujnost dlake pasa i čini ih veoma otpornim i jakim, kao što, uostalom, čini jakim i otpornim i ljude koji tamo 
žive. Tamošnji ljudi vole pse i vješti su u njihovom odgajanju. Možete otići u bilo koje od stotinu tih rudarskih mjesta ove 
najveće engleske pokrajine i vidjet ćete kako za skromno obučenim radnicima kaskaju psi tako fine i aristokratske 
pasmine, da bi im pozavidjeli i najbogatiji ljudi na svijetu. 

Oboj kružić ispred tačne tvrdnje.

Roman predstavlja životnu priču Sama Karakloa.

Roman je zasnovan na opisu ljepota Grinal Bridža.

Roman govori o povratku vjernog psa kući.

9. Pažljivo pročitaj pjesmu Stope po kaldrmi autorice Selme Torlak. Odredi koja stilska figura je dominantna u pjesmi.

Prolaze cipele 
Stare, nove, izlizane, umorne. 
Protrčaše dječije cipelice. 
Prođoše dvije noge, jedna živa, druga od metala, 
Gledam kroz staklo. 
U kaldrmu gledam. 
Prolaze noge, 
Žure, skakuću, hramlju.
Prolaze jedne 
Iznad kojih se njišu 
Zamamni bokovi 
Prolaze 
Svi prolaze.
Uglačani kamen šuti 
Milostivi, samo
Ti znaš njihove puteve.

Oboj kružić ispred tačnog odgovora.

metafora

poređenje

personifikacija 

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

© ТестМастер, Факултет организационих наука, Универзитет у Београду



- 4 -

10. Pažljivo pročitaj sljedeći tekst i odgovori na zahtjev ispod njega.

Arebica je naziv za arapsko pismo prilagođeno glasovnom sistemu bosanskog jezika i vezuje se za nastanak specifičnog 
oblika literature osmanskog perioda. Ona se počela razvijati od samog dolaska Osmanlija u Bosnu i predstavljala je 
težnju naroda da piše i čita na svome maternjem jeziku. Taj jezik se uvijek nazivao bosanski, bez obzira na različita 
pisma (bosančica, arebica, latinica, ćirilica), koja su u pojedinim razdobljima, pojedinačno i/ili naporedo, koristili njegovi 
govornici.

Kako se zove specifičan oblik književnosti koja nastaje na bosanskom jeziku a pisana je arebicom?

___________________________________________

11. Pažljivo pročitaj sljedeće stihove i prisjeti se kojoj književnoj vrsti pripada ova pjesma.

Razbolje se gondže Mehemede
Na Ćiminom krilu bijelome.
Govorila dilber Ćima mlada:
– Moj, Mehmede, šta ćeš večerati?
– Ćimo, srce, tvoje bijelo lice!
– Moj Mehmede, šta će hošaf biti?
– Ćimo, zlato, tvoje crne oči,
oči piti, meni hošaf biti!

Odredi kojoj vrsti usmene poezije pripada ova pjesma.

Oboj kružić ispred tačnog odgovora.

balada romansa sevdalinka

12. Pročitaj odlomak iz romana Legenda o Ali-paši Envera Čolakovića, zatim odgovori na zahtjev ispod teksta.

– Selam ti Omeraga iz Kazandžiluka spremio. Poslat će ti večeru.
– Hvala mu. Eto sjetio se mene, sjetio se sad kad crkavam. A šta ti još veli?
– Ništa. Nego doći će i on mrven.
– Doći amo k meni?...Što li?
– Pa da te obiđe.
– Nisam je cura da me obilazi. A šta te je za mene pitao? – i izraz straha i sumnje iskrivi bolesnikovo lice.
– Ništa, brate, već kako si i moreš li jesti.

Prepoznaj oblik kazivanja u odlomku.

Oboj kružić ispred tačnog odgovora.

monolog

dijalog

unutarnji monolog

deskripcija

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

13. Pročitaj odlomak iz djela Sejahatnama Evlije Čelebije. Prepoznaj kom graničnom žanru pripada.

Varoš Novi Pazar nalazi se na mjestu na kome se sastaju granice triju vilajeta. A kako tuda potiče sedam rijeka, to je 
njegovo područje vrlo plodno.
Ima četrdeset do pedeset mahala. Meni su ostale u sjećanju mahale po imenu: Kara-mahala, Hadži Ibrahim-efendijina 
mahala, Mahala Zulfikar-zade Mahmud-age, Jelač-mahala, Mahala Terike bazar i Isa-begova mahala.
Džamije – Tu se nalaze dvadeset i tri džamije. Džamija koja se zove Altun džamija je stara bogomolja, a nalazi se u Jelač 
mahali na Carigradskom drumu. 

Kom graničnom žanru pripada dati odlomak?

____________________________

14. Pažljivo pročitaj stihove iz pjesme Čudan zeman nastade Abdul Vehaba Ilhamije. U njoj autor oštro kritikuje društvene 
prilike. Pokušaj odrediti koju funkciju u tekstu ima kritika vlasti i uleme. 

Čudan zeman nastade,
sve zlikovac postade,
din-dušmanin ustade
šta se hoće, zaboga?

Već takata nestade, 
zlo nam svako postade; 
dobrih ljudi nestade;
šta se hoće, zaboga? 

Ne gledaju u ćitab, 
ni uzimaju hič-dževab, 
niti misle na hesab;
šta se hoće, zaboga?

Nasta čudna ulema, 
jer ne čine amela, 
od njih jadna proloma;
šta se hoće, zaboga? 

Ulemskoga sada hala,
zalud njima đekad fala, 
vrat slomiše pored mala;
šta se hoće, zaboga?

Oboj kružić ispred tačne tvrdnje.

Kritikom se naglašava umjetnička ekspresija.

Kritikom se šalje snažna poruka, opomena i ona se može shvatiti kao upozorenje na moguću pobunu zbog teškog 
društvenog položaja.

Kritika ima humorističku funkciju.

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

15. Oboj kružiće ispred tačno napisanih rečenica.

Samnom ti nikada nije dosadno.

Ne znam da li ću stići na zakazani sastanak.

Ne moj mi pričati o svojim problemima.

Ne mogu naučiti tu lekciju.

16. Pažljivo pročitaj tekst o Ćamilu Sijariću i odgovori na zahtjev ispod teksta.

Rijedak je slučaj da značajan pisac posjeduje i izvanredan dar usmenog pripovijedanja i da se njim služi reagujući na 
zbivanja u svakodnevnom životu. Ćamil Sijarić je posjedovao takav dar i, poslije Branka Ćopića, u ovom vijeku, bio 
možda posljednji veliki usmeni pripovjedač u Bosni i Hercegovini. Njegove priče, od kojih su mnoge u gotovo 
istovjetnom obliku prenesene u književni tekst, nisu bile samo izraz uživanja u dokonim raspoloženjima ni samo 
slatkorječiva zabava kojom se prekraćuje vrijeme. Ćamil je na svaku situaciju reagovao gotovom pričom u kojoj misao ili 
ljudski postupak dobijaju ne samo razuđen književni oblik nego i širinu egzistencijalnog prostora koji pojavama iz života 
omogućava punoću razumijevanja i dubinu misaonog suočenja bića sa suštinama. Ćamil je bio uvjeren da se u prostorima 
priče sabira mudrost svijeta i svijest o smislu čovjekovih postupaka.

Oboj kružić ispred tačne tvrdnje.

Autor smatra da je Sijarić posjedovao takav dar usmenog pripovijedanja da se može reći da je nakon Branka 
Ćopića bio možda i posljednji veliki usmeni pripovjedač u Bosni i Hercegovini.

Autor smatra da su Sijarićeve priče bile samo slatkorječiva zabava kojom se prekraćuje vrijeme.

Autor smatra da Ćamil Sijarić nije bio uvjeren da se u prostorima priče sabira mudrost.

17. Pažljivo pročitaj dati tekst i odgovori na zahtjev ispod njega.

Sarajevski Ljetopis djelo je bošnjačkog ljetopisca Mula Mustafe Bašeskije. U tom su djelu hronološki zapisani događaji u 
periodu od nekoliko desetljeća, tačnije od polovine 18. do početka 19. stoljeća. U njemu su događaji bilježeni hronološki 
sa preciznim navođenjem datuma. Pojedini događaji samo su spomenuti, bez mnogo pojedinosti. Neki su događaji 
detaljnije opisani uz piščevo mišljenje, a o nekima su napisane i pjesme. Ljetopis sadrži i mnoge narodne umotvorine, 
među kojima se posebno izdvajaju kratke poučne priče.

Oboj kružiće ispred tačnih tvrdnji.

Događaji u Ljetopisu bilježeni su nasumice, bez obzira na vrijeme dešavanja.

Događaji su bilježeni hronološki, onim redom kojim su se dešavali.

Za bilježenje događaja u Ljetopisu nisu važni datumi i godine.

Neki događaji u Ljetopisu su samo spomenuti, bez mnogo pojedinosti.

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

18. Pažljivo pročitaj tekst o sevdalinkama pa odgovori na zahtjev ispod njega.

Ona je pjesma urbanoga bosanskoga prostora. Vremenom je prodirala i u bosansko selo, ali je, ipak, najdublje korijenje 
pustila u gradovima, dakle tamo gdje je i nastala. Pojedini gradovi, njihove mahale i drugi lokaliteti samo su okvir u koji 
je naš usmeni narodni stvaralac “smjestio radnju” svoje pjesme, svog lirskog poetskog zapisa o ljubavnom jadu, zanosu 
ili radosti. 
O nastanku sevdalinke ima više teorija. Tako npr. njemački slavist Gesemann tvrdi, da je ona proizašla iz višeg sloja 
feudalstva. Drugi tvrde da je to pjesma sirotinje, naroda ,”raje”, koja je kroz radost i veselje, kroz muku i patnju davala 
oduška svojim osjećanjima. Treći opet kažu da je sevdalinka prvenstveno ženska pjesma, da su je spjevale patrijarhalno 
vaspitane djevojke, sjedeći iza mušebaka, vezući na đerđefu, na kome je svaka iglica pojačavala čežnju za dragim, koji je 
putovao carskim drumovima, trgovao ili ratovao, dok su one čekale, sanjale, maštale i svoju čežnju pretvarale u pjesmu.

Oboj kružiće ispred tačnih tvrdnji.

To je pjesma urbanog bosanskog prostora koja je vremenom prodirala i u bosansko selo, ali je najdublje korijene 
ostavila u urbanim gradskim sredinama.

To je pjesma koja se prvenstveno vezuje za ambijent sela, jer se ne uklapa u urbani gradski prostor.

Neki teoretičari je smatraju pjesmom feudalnog sloja, drugi je povezuju sa „rajom“ i sirotinjom, dok je treći 
smatraju prvenstveno ženskom pjesmom.

Sevdalinka nije mogla nastajati među različitim slojevima stanovništva, već je pjesma koja je namjenski spjevana 
za potrebe slavljenja vojnih pohoda.

19. Pročitaj odlomak iz pripovijetke Sat Hasnije Muratagić-Tune i odgovori na zahtjev ispod njega.

Došavši kući uze veliku kartonsku kutiju u kojoj su stajale još neke bratovljeve stvari, i odluči se da sat u nju odloži. Ne 
učini to odmah. Povadi sve stvari iz kutije. Stari fotoaparat, kožni novčanik, nekoliko privezaka i slike. Sve lijepo složi i 
vrati u kutiju. Ostavi i sat. Nek je tu. Sa svim stvarima. Slike poče da gleda, na jednoj se zadržao duže. Prstima pomilova 
sliku, teško uzdahnu, zatvori kutiju i stavi je na kredenac da je djeca ne diraju. To je sve što mu je od brata ostalo. Godine 
su prolazile. Ahmo se potucao po tuđim kućama sa ženom i djecom. Kutiju sa stvarima od brata uvijek je brižno prenosio, 
i uvijek je stavljao na skrovito mjesto. Svaki put je u nju zavirivao. Desi se jednog dana da siroti Ahmo dobije stan. 
Najprije unese šećera, da sve bude slatko i lijepo, i brašna, za nafaku.
Počeše stvarima da pronalaze najbolja mjesta. Preturali ih nedjeljama. Jedva urediše. Ostade još samo da srede neke 
sitnice. I onu kutiju sa bratovljevim stvarima. 

Oboj kružić ispred tačne tvrdnje.

U odlomku prepoznajemo naglašenu emocionalnost glavnog junaka koja se prevashodno ogleda u njegovom 
odnosu prema stvarima koje su mu uspomena na brata.

U odlomku ne prepoznajemo naglašavanje osjećanja, već je sam akcent stavljen na pripovijedanje.

U odlomku je naglašen unutarnji dijalog, a primjetno je odsustvo deskripcije.

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

20. Pročitaj sevdalinku Mila majko, šalji me na vodu i  pjesmu Sjaj, Mjeseče Safvet-bega Bašagića pa odgovori na zahtjev 
ispod njih.

1.
Mila majko, šalji me na vodu
jer me moj dragi kraj izvora čeka.
„Idi, kćeri, al’ se brzo vrati,
Uzaludu vremena na trati!“

Izvoru hita djeva ponosita.
Blijedi je Mjesec zamišljeno gleda.
„Oj, Mjeseče, tako ti mladine,
Ti obasjavaš brda i doline!

Daj mi reci da l’ me dragi želi,
da li se mome dolasku veseli?“
„Oj, djevojko, ti si puna čara,
al’ tebe dragi kraj izvora vara!“

2. 
Sjaj, Mjeseče, sunčeva ti sjaja,
De mi stani oku na vidiku,
Da ja vidim kroz demirli pendžer
Kraj đerđefa svoju dilber-diku.

Je li mi se promijenila mlada,
Otkako je mene ostavila?
Je li jošte svježa ko ružica,
Kao što je lanjskog ljeta bila?

Il’ je mlada opala od jada
Što je Mirzi vjeru prekršila.
O, da znade da mi je sad draga,
I još draža, već je prije bila!

Kad bi htjela, pa me razumjela,
Uz druge bih žice zapjevao,
A ovako jaditi se moram,
Jer sam sreći u nemilost pao.

Oboj kružiće ispred rečenica u kojima su navedena osjećanja karakteristična za obje pjesme.

U pjesmama dominira čežnja kao glavno osjećanje.

Pjesme su tematski pevezane, govore o uspjeloj ljubavi.

Pjesma Sjaj, Mjeseče inspirisana je sevdalinkama i govori o ljubavnoj patnji i neuspjeloj ljubavi, što možemo reći 
i za pjesmu Mila majko šalji me na vodu u kojoj je naglašeno osjećanje ljubavne patnje.

Pjesme imaju sretan ishod i u njima ne nalazimo melanholična osjećanja.

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

PRAZNA STRANA

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

IDENTIFIKACIONI OBRAZAC

________________________________________________________________________________
IME, IME JEDNOG RODITELJA/DRUGOG ZAKONSKOG ZASTUPNIKA, PREZIME UČENIKA

OSNOVNA ŠKOLA       _______________________________________________________________

MJESTO                         _______________________________________________________________

OPĆINA                         _______________________________________________________________

__________________________________________________
                                                                                                                      POTPIS DEŽURNOG NASTAVNIKA

IDENTIFIKACIONI BROJ UČENIKA

Republika Srbija
MINISTARSTVO PROSVJETE

ZAVOD ZA VREDNOVANJE KVALITETA 
OBRAZOVANJA I ODGOJA

ZAVRŠNI ISPIT NA KRAJU OSNOVNOG OBRAZOVANJA I ODGOJA

TEST

BOSANSKI JEZIK I KNJIŽEVNOST

PRIMJERAK ZA ŠKOLU

ИНТЕРНО

ZALIJEPITI IDENTIFIKACIONU
NALJEPNICU

Тестове, као ни делове тестова, није дозвољено умножавати нити јавно објављивати
без претходне сагласности Завода за вредновање квалитета образовања и васпитања.

